
মোৰ নামটো ভোটা-তৰা, মোৰ যহটো ৰৌ;

মোৰ গুণৰ কীৰ্ত্তন কৰ, শুনিছ নে ঔ!

নহলে দিম গালি পাৰি, পিছত মাৰিম খোচ।

উভতি ধৰিলে যদিও ভয়ত খাম কোচমোচ॥

 নহয় নে বাৰু হাঁহি উঠা?



আগৰ তৰপ ডাঙৰীয়াক ভেমৰ বাবে হাঁহো;

কিন্তু মই ডাঙৰ হৈ তাৰো ওপৰত বহোঁ।

এফ-এ ফেল, “বিয়ে পাছ” বিদ্যাৰ টোপোলা।

নৈতিক বলত বাঁহৰ চুঙা গোটেই ফোপোলা॥

 নহয় নে বাৰু হাঁহি উঠা?



এচিকটা ক্ষমতাতে ঢোল-ওফন্দা দিওঁ;

“দেউতা ঈশ্বৰ” নুবুলিলে হওঁ উতলা ঘিউ;

আগৰ বৰৰ দুখীয়া পালে পোটক তোলো মই;

অসমীয়া নতুন হাকিম মোকে বুলি কয়॥

 নহয় নে বাৰু হাঁহি উঠা?



দেশোদ্ধাৰৰ এক নম্বৰ, পেট্ৰিয়ট পকা;

ভাষা-নাৱৰ গুৰি-বঠা গদ্য পদত চোকা।

কলিকতাত ৰিফৰ্ম্মৰ, অসামত বেঁকা;

গা নুধুই চাহ নাখাওঁ, নাখাওঁ বৈনাইৰ হোকা॥

 নহয় নে বাৰু হাঁহি উঠা?

		 এই পৃষ্ঠাটো শেষবাৰৰ কাৰণে ৫ আগষ্ট ২০২১ তাৰিখে ১২:৩৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		
	






